
МЕМЛЕКЕТ БАСШЫСЫ ДҮНИЕЖҮЗІЛІК ЖАСАНДЫ 
ИНТЕЛЛЕКТ ЖӨНІНДЕГІ КОНФЕРЕНЦИЯДА СӨЗ СӨЙЛЕДІ

Президент Қасым-Жомарт Тоқаев 
Дүниежүзілік жасанды интеллект кон-
ференциясының ашылу рәсіміне қа-
тысты. Шанхайда өтіп жатқан дәс-
түрлі жиын биыл «Жарқын болашақ 
үшін жасанды интеллект саласында-
ғы серіктестік» тақырыбына арналып 
отыр.

Мемлекет басшысы бұл конфе-
ренция Қытайдың жасанды интел-
лект саласындағы айтулы жетістік-
терін айқын көрсететінін атап өтті.

– Бүгінде дүние жүзіндегі жасанды 
интеллектіні зерттеушілердің жарты-
сынан астамы – Қытай елінің өкіл-
дері. ЖИ саласындағы патенттердің 
басым бөлігі қытайлық жаңашыл ма-
мандарға тиесілі. Ал елдің қарқынды 
инновациялық экожүйесі озық техно-
логиялардың көптеген бағытында со-
ны серпіліс жасауда, – деді Президент.

Мемлекет басшысы Дүниежүзілік 
жасанды интеллект конференциясын-
да жарияланған «Барша адамзат 
игілігіне қызмет ететін ЖИ» тұжы-
рымдамасына қолдау білдірді.

– Технологиялық прогресті барша-
ның игілігіне айналдыруға күш-жі-
гер жұмылдырғанда осы ұсынылған 
қағидаттарды басшылыққа алған жөн 
деп санаймын. Келешектің келбетін 
өзара сенім мен ортақ мүддеге сай 
тығыз ынтымақтастық орнатып, серік-
тесе әрекет ететіндер айқындайды. 
Мен бұған кәміл сенемін. Осы орайда 
Төраға Си Цзиньпин ұсынған «Адам-
заттың ортақ тағдыры қоғамдасты-
ғын» құру туралы тұжырымдаманың 
маңызы зор. Қазақстан алысты бол-
жаған бұл бастаманы жоғары бағалай-
ды әрі жасанды интеллект дәуірінде 
оның өзектілігі артып келеді деп са-
найды, – деді Қасым-Жомарт Тоқаев.

Президент қазіргі Қытайдың 
даму стратегиясын айқындаған Си 
Цзиньпиннің көшбасшылық қасиет-

теріне айрықша назар аударды.
– Біздің елде Си Төрағаны тари-

хи ауқымдағы біртуар көшбасшы 
деп есептейді. Оның парасатты әрі 
орнықты басшылығымен Қытай елі 
осынау дүрбелеңге толы, болжаусыз 
әрі қақтығыстардан көз ашпаған әле-
мде жаңа табыстарға батыл қадам ба-
сып келеді. 2029 жылы қазан айында 
елдеріңіз Қытай Халық Республика-
сының құрылғанына 80 жыл толуын 
атап өтеді. Сексен жыл – бір адам-
ның тұтас ғұмыры, ал Қытай оның 
жартысын саяси және экономикалық 
дүрбелеңдердің зиянды салдарымен 
күресуге сарп етті. Небәрі 40 жыл 
ішінде қарқынды дамыған Қытай зор 
табысқа жетіп, кедейлікті толық ең-
серді және сан салалы экономикасы 
бар, әсіресе, жоғары технологиялар 
бойынша көш бастаған әлемдік дер-
жаваға айналды. Бұл – Қытай Ком-
мунистік партиясы  мен оның білікті 
де бірегей жетекшісі, Төраға Си 
Цзиньпиннің еңбегі, – деді Қасым-
Жомарт Тоқаев.

Президенттің пікірінше, ЖИ эко-
номика, сауда және жаһандық өза-
ра байланыстың болашағын айқын-
дайтын, толыққанды инфрақұрылы-
мы бар салаға айналып келеді.

– БҰҰ дерегіне сәйкес, жасанды 
интеллект инфрақұрылымына және 
онымен байланысты технологияларға 
салынған инвестиция жылына орта 
есеппен 47 пайызға өскен.  2033 жылға 
қарай жаһандық ЖИ нарығының 
көлемі шамамен 5 триллион долларға 
жетеді деп болжанып отыр. Демек, 
бір нәрсе анық: жасанды интеллекті-
ні басқару жүйесі кешенді сипатқа ие 
болуға тиіс. Ол жартылай өткізгіш-
тер мен деректерді өңдеу орталықта-
рынан бастап этика, білім беру және 
адамның қадір-қасиетін қорғауға дейі-
нгі бүкіл бағытты қамтуы қажет. Cо-

нымен қатар трансформация үдерісі 
геосаяси шиеленіс ушығып, ірі әлем-
дік державалар арасындағы сенімге 
селкеу түскен, жік-жікке бөлінген ке-
зеңде жүріп жатыр. Өкінішке қарай, 
мемлекеттердің көбі қақтығыстарға 
тосқауыл қоюға мән бермейді, есесі-
не оның салдарын жоюға күш-жігерін 
сарқа жұмсайды. Жасанды интеллект 
алдын ала ескерту жүйесін, превен-
тивті дипломатияны, гуманитарлық 
көмек пен бітімгерлік әрекеттерді 
күшейту арқылы бізге осы қисын-
сыз түсінікті өзгертетін тарихи мүм-
кіндік беріп отыр, – деді  Мемлекет
басшысы.

Президенттің пайымдауынша, жа-
санды интеллект, ең бастысы,  әділ 
әрі инклюзивті дамудың қозғаушы 
күші бола алады.

– Бірде бір ел жасанды интеллек-
тіні тұтынумен шектелмеуге тиіс. 
Адами капиталы мен цифрлық ин-
фрақұрылымын дамытып, институ-
ционалдық әлеуетін көтеруге кез 
келген мемлекеттің мүмкіндігі бо-
луы керек. Бұл жерде әңгіме тағы да 
әділдік пен адалдыққа барып тіре-
леді. Жасанды интеллектіні эконо-
мика мен қоғам игілігіне пайдалану, 
сөйте тұра оны адамның саналы әрі 
қабілетті басқаруында қалдыру – 
баршамызға ортақ міндет. Сондықтан 
Қазақстан Дүниежүзілік жасанды ин-
теллект саласындағы ынтымақтастық 
ұйымының құрылуын тарихи шешім 
деп санайды. Аталған ұйым ЖИ-ді 
басқаратын әмбебап құрылымның 
негізін қалайтынына сенімдіміз. Ол 
күллі адамзаттың өсіп-өркендеуі мен 
қауіпсіздігін қамтамасыз ететін өза-
ра тиімді серіктестік тетігі болуы қа-
жет, –  деді Қасым-Жомарт Тоқаев.

Мемлекет басшысы бұдан кейін 
Қазақстанның жасанды интеллектіні 
дамытудағы стратегиялық артықшы-

лықтарына тоқталды. Президенттің 
пікірінше, еліміз технологиялық то-
ғысудың, цифрлық сауда мен халықа-
ралық ынтымақтастықтың қарқын-
ды орталығына айналу үшін мол 
әлеуетке ие.

– Энергетикалық ресурстардың 
мол қоры, аса маңызды минералдар 
кеніштері, заманауи көлік дәліздері 
мен жедел дамып келе жатқан цифр-
лық инфрақұрылым  нарықтарды, тех-
нология және инновациялық экожүйе-
лерді өзара ұштастыруға тың мүмкін-
дік береді. Цифрлық трансформация 
ұлттық даму стратегиямыздың ба-
сым бағыттарының бірі саналады. 
Қазақстанның жаңа Конституциясын-
да жасанды интеллектіге, оның елі-
мізді орнықты дамытуға қосар үлесі-
не баса назар аударылған. Сонымен 
қатар Ата заңымыз әр азаматтың дер-
бес дерегінің қорғалуына кепілдік 
береді. 2026 жылды «Цифрландыру 
және жасанды интеллект жылы» деп 
жариялап, «Digital Kazakhstan-2029» 
ұлттық стратегиясын бекіттік. Жасан-
ды интеллект туралы заң мен Цифр-
лық кодекс қабылданды. Елордада 
Smart City технологиялық платфор-
масы іске қосылды. Көп ұзамай 
аталған тәжірибе Қазақстанның бар-
лық ірі қаласында қолданылады. Бұ-
дан бөлек, біз Алатау қаласының 
дамуына стратегиялық тұрғыдан ба-
сымдық беріп отырмыз. Ол Орталық 
Азиядағы алғашқы толық интегра-
цияланған цифрлық шаһар болмақ. 
Әлемнің түкпір-түкпірінен, соның 
ішінде Қытайдан технологиялық ком-
панияларды, инвесторлар мен нова-
торларды тарту үшін Конституцияда 
Алатау қаласының арнаулы құқықтық 
режимі айқындалды, – деді Президент.

Толығырақ akorda.kz 
сайтында

Құрылтай депутаттарын сайлауға 
дайындық барысында Орталық сай-
лау комиссиясының 2026 жылғы 1 
шілдедегі 26/41  қаулысымен Құрыл-
тай депутаттарын сайлауды әзірлеу 
және өткізу жөніндегі негізгі іс 
шаралардың күнтізбелік жоспары 
бекітілген.

Осы күнтізбелік жоспарға сәйкес 
бұқаралық ақпарат құралдарында 
(Қоржынтүбек жаршысы газетінде) 
және сайтта аумақтық және учаскелік 
сайлау комиссияларының құрамы, 
сайлау учаскелерінің шекаралары ту-
ралы  хабар  жарияланды. 

Бір аумақтық, он бір учаскелік сай-
лау комиссиясы барлығы 62 комис-
сия мүшесі жұмыс істейді. Сайлау 
комиссияларының құрамы толық. 

Мүмкіндігі шектеулі адамдарға 

жағдайлар жасау мақсатында 10 УСК 
бірінші қабатқа орналастырырды.
(шақыру қоңыраулар, тактильді тақ-
тайша, наушник. Лупа, шрифт 
Брайеля, компьютерлер) қамтамасыз 
етілген.

Әкім қол қойған сайлауға қаты-
суға құқығы бар азаматтардың тізімі 
учаскелік комиссияларға акт бойы-
нша 2026 жылғы 2-ші тамызға  
ұсынылады. 

Әр азамат өзінің тіркелген жері 
бойынша жергілікті атқарушы ор-
ганға жүгініп, өз сайлау учаскесін 
және тізімге енгізілгенін тексере 
алады. Тізімде болмаған жағдайда  
әкімдікке тиісті өтініш беруге құқылы.

Азаматтарға ыңғайлы болу үшін, 
жазғы демалыс факторын ескере оты-
рып, есептен шығару куәлігін алу 

және өз елді мекенінен тыс жер-
де дауыс беру мүмкіндігі бар.

2026 жылғы 7 тамыздан бастап 
өзіңіздің сайлау учаскеңізде Сіз-
ге Құрылтай депутаттарын сайлауға 
қатысуға құқығы бар сайлаушылар-
дың тізіміндегі өзіңіз туралы мәлі-
меттерді тексеру мүмкіндігі беріледі. 
Өзгерістер енгізу немесе нақтылау 
қажет болған жағдайда учаскелік 
сайлау комиссиясына өтінішпен жү-
гінуге  құқылысыз.

Қазіргі уақытта дауыс беруге 
құқылы азаматтарды ақпараттанды-
ру мақсатында қалада екі банер  ор-
натылды. LED экраннан  орталық 
сайлау комиссиясы жолдаған ақпа-
раттық материалдар жариалануда. 
Шешіммен бекітілген он бір ақпа-
раттық тақтаға тиісті ақпараттық 

материалдар іліну мүмкіндігі бар.
Алдағы уақытта учаскелік сайлау 

комиссиялары мүшелері үйлерді ара-
лап тізімге сәйкес азаматтарға дауыс 
беру уақыты мен орыны туралы ха-
бардар ету мақсатында (12 тамыздан 
кешіктірмей)  жеке шақыртулар та-
рату, үйлердің кіре беріс есік-
теріне (подьезд) шақыртулар ілу 
жоспарланған. 

Бүгінгі күнге комиссия мүше-
лерімен қалалық сайлау комиссия-
лары тарапынан  оқу-үйрету жұмы-
старын жүргізіліп, тестілеу өтуде.

Приозерск қаласы аумақтық 
сайлау комиссиясының 

төрағасы  
Б.Сәрсембеков

САЙЛАУҒА ДАЙЫНДЫҚ ТУРАЛЫ

Мемлекет басшысы Қасым-Жомарт 
Тоқаев өзінің стратегиялық бастама-
ларында халықтың өмір сүру сапа-
сын арттыруды, өңірлердің әлеуетін 
дамытуды және азаматтардың әл-
ауқатын жақсартуды мемлекеттік са-
ясаттың негізгі басымдығы ретінде 
айқындап келеді.

Бүгінде Приозерск қаласында осы 
міндеттерді жүзеге асыру бағытында 
жүйелі жұмыстар атқарылуда. Қа-
ланың әлеуметтік-экономикалық да-
муы, инженерлік инфрақұрылымды 
жаңғырту, тұрғындардың жайлы өмір 
сүруіне жағдай жасау және қоғамдық 
кеңістіктерді абаттандыру – біздің 
басты  назарымызда.

Соңғы жылдары тұрғын үй-ком-

муналдық шаруашылығы, жол жөн-
деу, көше жарықтандыру, аулаларды 
көркейту, балалар ойын алаңдарын 
салу және қоғамдық орындарды 
жаңарту бағытында бірқатар маңы-
зды жобалар іске асырылуда. Бұл 
жұмыстардың барлығы тұрғындар-
дың ұсыныстары мен қажеттілік-
терін ескере отырып жүргізілуде.

Сонымен қатар жастарды қолдау, 
кәсіпкерлікті дамыту, білім беру мен 
денсаулық сақтау салаларын жетіл-
діру бағытындағы мемлекеттік бағ-
дарламалардың тиімді жүзеге асуы-
на ерекше көңіл бөлінуде. Мемле-
кеттік қолдау шараларының нәтиже-
сінде көптеген азаматтар жаңа мүм-
кіндіктерге қол жеткізіп, өз кәсібін 

бастап, өмір сапасын жақсартуда.
Экологиялық мәдениетті қалып-

тастыру да маңызды бағыттардың 
бірі. «Таза Қазақстан» республика-
лық акциясы аясында қала тұрғын-
дары, еріктілер, мекеме қызметкер-
лері бірлесіп сенбіліктерге қатысып, 
ағаш отырғызу, көшелер мен қоғам-
дық орындарды тазалау жұмыстарын 
тұрақты түрде жүргізіп келеді. Туған 
қаламыздың тазалығы мен көркеюі 
– әрқайсымыздың ортақ міндетіміз.

Биыл Приозерск қаласы өзінің 70 
жылдық мерейтойын атап өтеді. Бұл 
– тарихымызды құрметтеп, жетістік-
терімізді саралайтын әрі болашаққа 
жаңа мақсаттар қоятын маңызды ке-
зең. Мерейтой аясында қаланың кел-

бетін жақсартуға бағытталған көпте-
ген жобалар жүзеге асырылып, тұр-
ғындар мен қонақтарға жайлы орта 
қалыптастыру жұмыстары жалғасуда.

Алдағы уақытта да халықтың әл-
ауқатын арттыруға, мемлекеттік бағ-
дарламаларды сапалы іске асыруға 
және қаламыздың тұрақты дамуын 
қамтамасыз етуге бар күш-жігері-
мізді  жұмсаймыз.

Біздің басты мақсатымыз – әрбір 
тұрғын өзін қауіпсіз, жайлы әрі бо-
лашағына сенімді сезінетін зама-
науи  қаланы  қалыптастыру.

Бірлігіміз бекем, еңбегіміз жемісті 
болсын!

Мансұр Ахметов
Приозерск қаласының әкімі

ХАЛЫҚ ИГІЛІГІ – 
МЕМЛЕКЕТТІК САЯСАТТЫҢ БАСТЫ БАҒДАРЫ

№ Елді мекеннің 
атауы

Үгіттік баспа материалдарын орналастыру орны

1 Приозерск қаласы Көкжиек көшесі, «Березка» дүкеніне қарама-қарсы 
ақпараттық тақта

2 Приозерск қаласы Балқаш көшесі, Балқаш және Кисунько көшелерінің 
қиылысындағы ақпараттық тақта

3 Приозерск қаласы Кисунько көшесі, «Грей» дүкені алдындағы 
ақпараттық тақта

4 Приозерск қаласы Пушкин көшесі «777» дүкеніне қарама-қарсы 
ақпараттық тақта

5 Приозерск қаласы Бауыржан Момышұлы көшесі, №12/1 тұрғын үйдің 
жанындағы ақпараттық тақта

6 Приозерск қаласы Панфилов көшесі, «Автозапчасти» дүкені алдындағы 
ақпараттық тақта

7 Приозерск қаласы Кисунько көшесі, «Жансерік» дүкені алдындағы 
ақпараттық тақта

8 Приозерск қаласы Достық көшесі, №29 тұрғын үйдің алдындағы 
ақпараттық тақта

9 Приозерск қаласы Транспортная көшесі, «Приозерск қаласының орта-
лық ауруханасы» КМҚК алдындағы ақпараттық тақта

10 Приозерск қаласы Достық көшесі, «Жұлдыз» дүкені алдындағы 
ақпараттық тақта

11 Приозерск қаласы Космонавтов көшесі, Халыққа қызымет көрсету 
орталығының  автотұрағы жанындағы ақпараттық 

тақта

№  Наименнование 
населенного 

пункта

Места для размещения агитационных печатных 
материалов для всех кандидатов

1 город Приозерск улица Көкжиек, информационный стенд около 
магазина «Березка»  

2 город Приозерск улица Балқаш, информационный стенд на пересече-
нии улиц Балқаш и Кисунько

3 город Приозерск улица Кисунько, информационный стенд перед 
магазином «Грей» 

4 город Приозерск улица Пушкина, информационный стенд напротив 
магазин «777»  

5 город Приозерск улица Бауыржан Момышұлы, информационный стенд 
возле жилого дома №12/1 

6 город Приозерск улица Панфилова, информационный стенд перед 
магазином «Автозапчасти» 

7 город Приозерск улица Кисунько, информационный стенд перед 
магазином «Жансерік»

8 город Приозерск улица Достық, информационный стенд перед жилым 
домом №29  

9 город Приозерск улица Транспортная, информационный стенд перед 
КГКП «Центральная больница города Приозерск»

10 город Приозерск улица Достық, информационный стенд возле 
магазина «Жұлдыз»

11 город Приозерск улица Космонавтов, информационный стенд 
возле парковки Центра обслуживания населения 

БАРЛЫҚ КАНДИДАТТАР ҮШІН 
ҮГІТТІК БАСПА МАТЕРИАЛДАРЫН 

ОРНАЛАСТЫРУ ОРЫНДАРЫ

МЕСТА ДЛЯ РАЗМЕЩЕНИЯ 
АГИТАЦИОННЫХ ПЕЧАТНЫХ 

МАТЕРИАЛОВ ДЛЯ ВСЕХ КАНДИДАТОВ

№ Елді 
мекеннің 

атауы

Үй-жайлардың мекен-жайы Жалпы 
көлемі

Отырғызу 
орындарының 

саны
1 Приозерск 

қаласы
Космонавтов көшесі, «Достық» 
балалар-жасөспірімдер шығар-

машалық орталығы

 420 ш.м 250

САЙЛАУШЫЛАРМЕН КЕЗДЕСУ
ӨТКІЗУ ОРЫНДАРЫ

№ Наименование 
населенного 

пункта

Адреса помещений Общая 
площадь

Количество 
посадочных 

мест
1 город 

Приозерск
улица Космонавтов, КГКП 
«Центр детско-юношеского 

творчества «Достық»

420 кв.м 250

МЕСТА ДЛЯ ВСТРЕЧ С 
ИЗБИРАТЕЛЯМИ 



3 Сенбі, 18 шілде, 2026 QORJYN TÜBEK JARŞYSY

Азаматтардың мемлекеттік қыз-
меттерді сапалы, уақытылы және заң 
талаптарына сәйкес алуы – мемлекет-
тік басқарудың тиімділігін айқындай-
тын маңызды көрсеткіштердің бірі. 
Осы бағытта Мемлекеттік қызмет 
істері агенттігінің Қарағанды облысы 
бойынша департаменті мемлекеттік 
көрсетілетін қызметтердің сапасына 
бақылау, заң бұзушылықтардың ал-
дын алу және азаматтардың бұзыл-
ған құқықтарын қалпына келтіру 
бойынша жүйелі жұмыстар жүргізуде.

Бүгінде, мемлекеттік қызмет көр-
сету жүйесін жетілдірудің негізгі ба-
ғыты мемлекет басшысымен айқын-
даған «Адам мемлекет үшін емес, 
мемлекет адам үшін» қағидатына 
негізделген. Бұл азаматтардың қа-
жеттіліктеріне бағытталған тиімді, 
ашық әрі қолжетімді қызмет көрсе-
туді қамтамасыз ету екенін білдіреді.

2026 жылдың бірінші жартыжыл-
дығында Департамент мемлекеттік 
көрсетілетін қызметтер саласындағы 
заңнаманың сақталуына қатысты жо-
спарлы, жоспардан тыс тексерістер 
жүргізді. Тексеру қорытындысында 
3000-ға жуық заң бұзушылық анық-
талды. Оларды жою мақсатында 
мемлекеттік органдарға  ұсынулар ен-
гізіліп, заң талаптарын бұзған 27 
лауазымды тұлға тәртіптік жауап-
кершілікке тартылып, әкімшілік хат-
тамалар  толтырылды.

Есептік кезеңде Департаментке 
мемлекеттік қызмет көрсету сапасы-
на қатысты 281 өтініш келіп түсті. 
Талдау нәтижесіне сәйкес өтініштер-
дің басым бөлігі, нақты айтқанда са-
уда-саттық және бау-бақша мәселе-
леріне қатысты болғаны анықталды.

Жалпы, 2026 жылдың бірінші 
жартыжылдығында Департамент қа-
былдаған шаралардың нәтижесінде 
220-ға жуық азаматтың бұзылған 
құқықтары қалпына келтірілді. Бұл 
көрсеткіш азаматтардың өтініштерін 
қарау, жоспардан тыс тексерулер 
жүргізу, қашықтықтан бақылау тетік-

терін пайдалану, мемлекеттік ор-
гандарға сұрау салулар жолдау, сон-
дай-ақ EgovKzBot 2.0 Telegram-боты 
арқылы келіп түскен өтініштерді 
қарау нәтижесінде қол жеткізілді. 

Бұл деректер мемлекеттік қызмет 
көрсету сапасына тұрақты бақылау 
жүргізудің маңыздылығын тағы бір 
мәрте дәлелдейді. Себебі әрбір мем-
лекеттік қызметтің артында азамат-
тың құқығы, уақыты және заңды 
мүддесі  тұр.

Сонымен қатар, Департаментпен 
мемлекеттік қызметтерді алу тәртібін 
түсіндіру және электрондық мемле-
кеттік қызметтердің қолжетімділігін 
арттыру бағытында ауқымды ақпа-
раттық-түсіндіру жұмыстарын жүргі-
зуде. Осы мақсатта «Елге қызмет» 
тележобасы аясында бағдарламалар 
ұйымдастырылып, ай сайын аудан-қа-
лаларда «Қызмет алушылар күні» 
іс-шаралары өткізілуде. Бұдан бөлек, 
мемлекеттік көрсетілетін қызмет бе-
рушілер арасында семинарлар, түсін-
дірме іс-шаралары ұйымдастырылып,  
телеарналарда сұхбаттар, әлеуметтік 
желілердегі жарияланымдар мен тіке-
лей эфирлер арқылы тұрғындарға 
заңнамадағы жаңашылдықтар жан-
жақты  түсіндірілуде.

Мемлекеттік қызмет көрсету сапа-
сын арттыру – мемлекеттік органдар-
дың ғана емес, бүкіл қоғамның ор-
тақ міндеті. Азаматтардың құқықта-
ры мен заңды мүдделерінің қорға-
луы, мемлекеттік қызметтердің қол-
жетімді әрі сапалы ұсынылуы ха-
лықтың мемлекетке деген сенімін 
нығайтып, тиімді әрі сервистік мем-
лекеттік басқару жүйесін қалыптас-
тыруға  негіз  болады.

ҚР Мемлекеттік  қызмет істері 
агенттігінің Қарағанды облысы 

бойынша департаментінің  
Мемлекеттік қызмет көрсету 

басқармасының басшысы 
Е.Сагиндиков

МЕМЛЕКЕТТІК ҚЫЗМЕТ 
КӨРСЕТУ: САПА, ЗАҢДЫЛЫҚ 

ЖӘНЕ ЖАУАПКЕРШІЛІК

Қазіргі таңда әлемдегі көптеген 
мемлекеттердің дамуы демократия-
лық қағидаларға, адам құқықтарын 
қорғауға және қоғамдық тұрақтылы-
қты сақтауға негізделеді. Осындай 
маңызды қағидалардың бірі – зайы-
рлылық. Зайырлы мемлекетте дін 
мен мемлекеттік биліктің қызметі 
бір-бірінен ажыратылып, барлық аза-
маттардың ар-ождан бостандығы мен 
діни сеніміне тең құқық беріледі. Бұл 
қағида қоғамдағы татулықты, заң 
үстемдігін және азаматтардың теңді-
гін қамтамасыз ететін негізгі құн-
дылықтардың бірі болып саналады.

Қазақстан Республикасы Консти-
туциямызға сәйкес зайырлы мемле-
кет болып табылады. Бұл – мемлекет 
қандай да бір дінді ресми түрде қол-
дамайды немесе артықшылық бер-
мейді дегенді білдіреді. Сонымен қа-
тар әр азаматтың өз діни көзқарасын 
еркін таңдауға немесе ешқандай дін-
ді ұстанбауға құқығы бар. Мемлекет 
барлық діни бірлестіктердің заң та-
лаптарын сақтауын қадағалай оты-
рып, олардың заң алдындағы теңдігін 
қамтамасыз етеді. Мұндай ұстаным 
көпұлтты әрі көпконфессиялы қоғам-
дағы өзара сыйластық пен қоғамдық 
келісімді нығайтуға мүмкіндік береді.

Соңғы жылдары діни экстремизм 
мен радикализмнің алдын алу мәсе-
лесі де мемлекеттік саясаттың маңы-
зды бағытына айналды. Ақпараттық 
кеңістіктің кеңеюі түрлі теріс идео-
логиялардың таралуына мүмкіндік 
беретіндіктен, халықтың, әсіресе жа-
стардың діни сауаттылығын арттыру 
ерекше маңызға ие. Осы мақсатта 
түсіндіру жұмыстары жүргізіліп, 
дәстүрлі рухани құндылықтарды на-
сихаттау және азаматтардың құқық-

тық мәдениетін қалыптастыруға ба-
ғытталған бағдарламалар жүзеге асы-
рылуда. Бұл қоғамдағы қауіпсіздік пен 
тұрақтылықты сақтауға ықпал етеді.

Сонымен қатар әлеуметтік әділет-
тілікті қамтамасыз ету мемлекеттік 
саясаттың басты міндеттерінің бірі 
болып қала береді. Халықты сапалы 
біліммен, қолжетімді медициналық 
қызметпен, әлеуметтік қорғаумен жә-
не жұмыспен қамтумен қамтамасыз 
ету – елдің тұрақты дамуының не-
гізгі көрсеткіштері. Бұдан бөлек, эко-
логиялық қауіпсіздік, қоршаған орта-
ны қорғау, жасыл экономика қағи-
даларын енгізу және тұрақты даму 
мақсаттарына қол жеткізу де мем-
лекеттік саясаттың маңызды бағыт-
тарына  жатады.

Қазақстанның зайырлылық қағи-
датын берік ұстануы – қоғамдағы 
тұрақтылықтың, ұлттық бірліктің жә-
не азаматтардың құқықтарын қорға-
удың маңызды кепілі. Мемлекеттік 
саясаттағы жаңа даму бағыттары 
цифрландыруды, адам капиталын да-
мытуды, әлеуметтік әділеттілікті ны-
ғайтуды және қоғамдық қауіпсіздік-
ті қамтамасыз етуді көздейді. Бұл 
бағыттардың тиімді жүзеге асырылуы 
елдің тұрақты экономикалық дамуы-
на, халықаралық бәсекеге қабілетті-
лігінің артуына және әрбір азаматтың 
өмір сүру сапасының жақсаруына 
ықпал етеді. Сондықтан зайырлылық 
қағидатын сақтау мен мемлекеттік са-
ясатты заман талабына сай жетілдіру 
Қазақстанның болашақтағы өркендеуі 
мен орнықты дамуының басты алғы-
шарттарының бірі болып қала береді.

О. О. Айтбенбетов
Приозерск  қаласының  АТТ мүшесі

«ЗАЙЫРЛЫЛЫҚ 
ЖӘНЕ МЕМЛЕКЕТТІК САЯСАТ-

ТАҒЫ ЖАҢА ДАМУ 
БАҒЫТТАРЫ»

«Астана» өңірлік қолбасшылығы 
әскерлеріне қарасты 06708 әскери 
бөлімінің әскери міндеттілері алғаш-
қы атыс шеберлікттерін көрсетті.

Алдымен, сабақ жетекшілері жеке 
құрамды оқ атудағы барлық пәрмендi 
бiлуі, атысты дер кезінде орындауы 
және атыс кезiндегi техника қауіпсіз-
дігі ережелерін сақтау жөніндегі нұс-
қаулықтармен таныстырды. Қауіпсіз-
дік ережелерінен кейін жеке құрам 
автоматтан оқ атуды орындады. Әс-
кери міндеттілер белгіленген нысана-
ны көздеп, атыс жаттығуларын пы-
сықтады. Жаттығу барысында әскери 
міндеттілер жауынгерлік даярлық-
тағы өздерінің біліктіліктерін анық 
байқатты.  

Жалпы жауынгерлік оқ ату жат-
тығулары әскери міндеттілер атыс 

дайындығын жетілдіріп қана қоймай,
оқ ату дағдыларын шыңдайды. Әскери

міндеттілер атыс дайындығы сабағын 
06708 әскери бөлімінің командирінің

жауынгерлік дайындық бойынша 
орынбасары майор Сарсенов өзі ба-
қылады. – Сынақ атыс дайындығын-
да шыңдалады. Әскери ортадағы әр-
бір әскери міндетті жауынгерлік даяр-
лықтағы көрсетіп жүрген жетістіктері 
күннен күнге артып келеді. Олардың 
атыс дайындығындағы жоғары дең-
гейдегі көрсеткіштері жаттығулардың 
нәтижелері деп білеміз. Жеке құрамы 
осымен тоқтап қалмай, жауынгерлік 
даярлық көрсеткіштерін одан әрі жақ-
сарта беретініне сенімдімін, – деді 
әскери қызметшілердің атыс дайын-
дығы сабағындағы көрсеткіштері-
не жоғары баға берген командир.  

ДУМАН ЖҰМАШҰЛЫ, Приозерск 
гарнизонының баспасөз хатшысы

АТЫС ДАЛАСЫНДА 
ШЫҢДАЛАДЫ

